
WILLIAMS, ARTHUR WYNN (1819 - 1886), meddyg a hynafiaethydd

brodor o Sir Gaernarfon. Derbyniwyd ef yn aelod o Goleg Brenhinol y Llawfeddygon yn 1843, daeth yn L.S.A. yn 1844, ac
enillodd radd M.D. ym Mhrifysgol S. Andrews yn 1847. Etholwyd ef yn gymrawd o'r Coleg Meddygol a Llawfeddygol
Brenhinol, ac am beth amser bu'n feddyg yn ysbyty Môn ac Arfon. Ar ôl ymarfer am ysbaid yng Nghaernarfon, symudodd i
Lundain. Ef oedd awdur Cancer of the Uterus and Other Parts (Llundain, 1868); cyfrannodd hefyd erthyglau lluosog i'r
cylchgronau meddygol. Ei gyfraniad mwyaf gwerthfawr i feddygiaeth oedd cymeradwyo iodin fel gwrth-heintydd a bromin
er trin cancr. Cymerodd hefyd ddiddordeb byw mewn llenyddiaeth Gymraeg a hynafiaeth Geltaidd. Ysgrifennodd
Descriptions of British and Druidical Remains in the neighbourhood of Caernarvon a King Arthur's Well, Llanddeiniolen,
near Caernarvon - a chalybeate spring, with directions for its use; ymddangosodd cyfieithiad Cymraeg hefyd o'r gwaith olaf.
Bu farw 15 Tachwedd 1886 yn 67 mlwydd oed, a chladdwyd ef ym mynwent Paddington ar 19 Tachwedd.

Awdur
Hywel David EmanuelHywel David Emanuel, (1921 - 1970)

Ffynonellau
T. R. Roberts, Eminent Welshmen: a short biographical dictionary of Welshmen... from the earliest times to the present

(1908)

Bye-Gones, relating to Wales and the Border Counties, 1886, 186

The Medical Directory, 1886, 289-90 (rhydd ei gyfeiriadau yn Llundain a'r manylion am ei yrfa)

Catalogue of Printed Literature in the Welsh Department, Cardiff Free Libraries (1898)

H. Blackwell, NLW MS 9276A: A Dictionary of Welsh Biography (232)

Dolenni Ychwanegol
Wikidata: Q20746756

Dyddiad cyhoeddi: Dyddiad cyhoeddi: 1953

Hawlfraint Erthygl: Hawlfraint Erthygl: http://rightsstatements.org/page/InC/1.0/ 

Mae'r Bywgraffiadur Cymreig yn cael ei ddarparu gan Lyfrgell Genedlaethol Cymru a Chanolfan Uwchefrydiau Cymreig a
Cheltaidd Prifysgol Cymru. Mae ar gael am ddim ac nid yw'n derbyn cymorth grant. Byddai cyfraniad ariannol yn ein helpu i
gynnal a gwella'r wefan er mwyn i ni fedru parhau i gydnabod Cymry sydd wedi gwneud cyfraniad nodedig i fywyd yng
Nghymru a thu hwnt.

Ewch i'n tudalen codi arian am ragor o wybodaeth.

Cyfrannu

Enw:Enw: Arthur Wynn Williams
Dyddiad geni:Dyddiad geni: 1819
Dyddiad marw:Dyddiad marw: 1886
Rhyw:Rhyw: Gwryw
Galwedigaeth:Galwedigaeth: meddyg a hynafiaethydd
Maes gweithgaredd:Maes gweithgaredd: Hanes a Diwylliant; Meddygaeth
Awdur:Awdur: Hywel David Emanuel

